
h i l a b e t e  h o n e t a k o  g a i a

Golden dantzalekua Jose Migel 

Ormazabal eta Gregoria Otaegi senar- 

emazteek ireki zuten 1969ko abenduaren 

7an eta euren bost seme-alabek eta 

hauen bikoteek gogor lan egin zuten ber- 

tan. Pilar, Juan Mari, Kontxi, Jose Antonio 

eta Jose Migel dira sortzaileen seme-ala- 

ben izenak. Juan Marik eta Gabina 

Garmendia bere emazteak hitz egin dute 

Otamotz aldizkariarentzat.

Ormazabal eta Otaegi Zegamakoak ziren. 

“Gure aitak Renfen lan egiten zuen. Bere 

lehen lana Otzaurteko zentralaren erai- 

kuntza izan zen igeltsero bezala. Ondoren 

Zumarragara etorri zen. Trikitixa jotzen 

zuen Oriatarrekin”, azaldu du Juan Mari 

Ormazabalek.

Bere gurasoek Isabel taberna sonatua 

izan zuten dantzalekua ireki aurretik. 

“Estankokoena zen eta guk errentan izan 

genuen. Garai hartan terrazarik inon ez 

zegoen eta guk terraza ireki genuen. Lan 

asko egiten zen: Orbegozora etortzen 

zen jende guztiak bertan bazkaltzen 

zuen, ezkontzak...”.

Ormazabal-Otaegi familiak 1954tik 1971 

amaiera bitartean izan zuen Isabel 

taberna. Isabel itxi baino urte pare bat 

lehenago Golden dantzalekua ireki 

zuten. “Goldeneko etxea egin zuen kon- 

tratista, Anjel Elorza, laguna genuen. 

Etxeazpiak ez zuen erabilera handirik, 

oraindik ez zuen arrapalarik, eta merke 

eskaini zion aitari. Elorzaren koinatu 

batek Arrasaten dantzalekua zuen eta 

aitari burua berotu zion. Hura negozio 

ona zela esaten zion eta ikustera joan 

ginen. Hala berotu ginen”.

Duela 40 urte zegamar batzuek dantzale- 

kua irekitzea harrigarria suerta daiteke, 

baina Ormazabali eta Garmendiari ez

zaie horren deigarria iruditzen. “Denetara 

egiten ziren. Gainera, tabernan lan egitera 

ohituta zeuden eta dantzaleku bat taberna 

handi bat besterik ez da”.

Aitak ez zuen dantzalekuaz asko goza- 

tzeko aukerarik izan. “Ireki eta lau urtera 

hil zen, 1973an. Ez zuen lokala ordain- 

duta ikusi eta sufritu egin zuen. Oso 

azkarra zen: lokalaren banaketa disei- 

natu zuen eta ondoren proiektugileak 

oso antzekoa egin zuen. Anselmi abize- 

neko italiarrak diseinatu zuen dantzale-

J o s e  M ig e l  O r m a z a b a l  

e ta  G r e g o r ia  O ta e g ik  

Is a b e l  ta b e r n a  h a r tu  

z u te n  e ta  o n d o re n  

G o ld e n  ire k i z u te n

kua Elorzak deituta. Lan oso modernoa 

egin zuen”.

Halako toki moderno baten irekierak 

zalaparta handia sortu zuen Urretxun. 

Izan ere, gazteentzako gainontzeko 

lokalak txikiagoak ziren. “Garai hartan 

Sol y Luna, Tiffany's eta Jai Alai zeuden. 

Sol y Luna Urola kalean zegoen, egun- 

go Caja Laboralaren azpian”, dio 

Ormazabalek.

Bere familiaren lokala handiena zen eta 

arrakasta itzela izan zuen. Horregatik 

utzi zuten Isabel taberna. Astero orkes- 

tra bat ekartzen zuten. Inaugurazio egu- 

nean Los Guarams taldeak jo zuen. 

Ondoren, beste asko pasatu ziren 

Urretxutik: Duo Dinamico, Rudi Ventura,

Formula Ouinta, Duo Gala, Jose 

Guardiola, Luis Barreto, Eliseo del 

Toro... “Inaugurazio egunean 

Zumarragako Trikitixak eta Ameslariak 

taldeak ere jo zuten. Talde honetan 

Arbizu eta Mendia herritarrek jotzen 

zuten”. Hasieran agenteen bitartez 

ekartzen zituzten taldeak eta ondoren 

zuzenean eurengana jotzen zuten. 

“Oraindik talde askotako lagunek dei- 

tzen digute Gabonetan zoriontzeko. Los 

Comodines taldea izan zen etorri zen 

modernoena. Bateria jotzen zuenak 

sekulako txima horiak zituen eta aurpe- 

gira etortzen zitzaion. Garai hartan hura 

sekulakoa zen. Beste behin neska talde 

bat ekarri genuen: Las siete perlas de 

Taipei”.

Golden modan jarri zen eta ireki eta gutxi- 

ra handitu egin behar izan zuten: 500 

metro koadro zituen hasieran eta 700 

egun. Langile gehiago ere kontratatu 

behar izan zituzten. Garai onenetan 20tik 

gora lagunek lan egin zuten bertan: kama- 

reroak, garbitzaileak... Bost senar-emaz- 

teek bertan lan egin zuten, baina Jose 

Migel Ormazabalek eta Gregoria Otaegik 

ez. Gurasoek, negozioaz arduratzeaz 

gain, beste lan batzuk zituzten. “Lehen 

funtzioa bukatzen zenean, 22.00etan, 

amak janaria ekartzen zigun. Han bertan 

afaltzen genuen”.

Hasiera hartan dantzalekuko ateak 

larunbat gauean eta igande arratsalde 

eta gauetan irekitzen ziren. Aurrerago 

ostiral gauetan ere irekitzen hasi ziren. 

18.30etik 21.30era eta 23.30etik

2.00era irekitzen zen. “Igande gauetan 

dena itxita zegoenez, gurea beteta ego- 

ten zen. Adinean aurrera zihoazenak 

etortzen ziren. 2 .00etan puntuan ixten

zen. Hauxe nahi dut jartzea: bezero oso 

onak izan genituen. Denek etxekoak 

ziren eta sekula ez genuen istilurik 

izan”. Bezero asko eta asko lagunak 

dituzte oraindik. “Goierri osotik, 

Bizkaitik, Oñatitik, Arrasatetik, 

Aramaiotik... etortzen zen jendea. Asko 

hemengo neskekin ezkondu ziren. San 

Antoniok baino mirari gehiago egin ditu- 

gu gukl”, aipatu du Garmendiak.

Dena den, guztientzat ez zen miraririk 

izan. “Santa Lutzitan guregana etortzen 

ziren batzuk ikusi nituen. Guretzat ez zen 

andrarik izan horl Esan zidaten. Zuhur 

samarrak ziren batzuek eurentzako 

andrarik ba al genuen galdetzen zidatela 

oroitzen dut. Nik ez zitzaiela andrarik 

komeni esaten nien, dirua gastatzen 

genuela eta”.

Goldenen, ordea, gizonezkoek baino 

gutxiago gastatzen zuten. “Gizonezkoei 

25 pezeta kobratzen genien sarrera eta 

emakumezkoei 15. Izan ere, emaku- 

mezkorik ez badago gizonezkoa ez da 

etortzen. Hori dela eta, igande gauetan 

emakumezkoei ez genien sarrera 

kobratzen”.

Senarrak trenak jendez gainezka etor- 

tzen zirela oroitzen du. “Prozesioan etor- 

tzen ziren Goldenera. Jende ilarak 

Maracaibo tabernaraino heltzen ziren eta 

bezeroek barra batetik bestera joateko 

ordu laurden behar zuten. Gu kalera ate- 

ratzen ginen barra batetik bestera joate- 

ko. Hiru lehiatila irekitzen genituen. 

Renfeko langileak ezagutzen ditut eta 

jende askok geltokian Goldenera txartela 

eskatzen zuela esaten zidaten. Bestalde, 

bertan elkar ezagutu zutenen seme- 

alaba asko ezagutu ditugu Goldenen”. 

Arrakastaren gakoa bezeroekiko tratu

ona izan zela uste dute. “Jendearekin 

kunplitzen saiatu ginen beti. Gainera, 

denok etxekoak ginen eta langile oso 

onak izan genituen. Dantzalekua eurena 

izango balitz bezala lan egiten zuten. 

Behin batek ea ganbaran zenbat gine- 

bra garrafoi genituen galdetu zion 

kamarero bati. Honek bezero harekin 

joateko baimena eskatu zigun eta gan- 

barara eraman zuen: aurkitzen duzun 

garrafoi bakoitzeko 1.000 pezeta eman- 

go dizkizut, esan zion. Zerbitzariak 

eurak arduratzen ziren edariaz eta argi 

eta garbi erakutsi nahi izan zion edari 

ona saltzen genuela. Gainera, igandero 

orkestra bat ekartzen genuen. 

Gainontzeko tokietan ez zen halakorik 

eskaintzen. Horri guztiari esker, bezero- 

ak etxean bezala sentitzen ziren. 41 urte 

ondoren zabalik jarraitzen du eta horrek 

zer edo zer esan nahi du”.

Giroa “oso ona” zela argi utzi nahi dute. 

“Jendearekin ez zegoen diskutitu beha- 

rrik. 2.00ak baino lehenxeago trikitixa jar- 

tzen genuen eta bezeroak arropa hartzera 

joaten ziren”. Ordutegi kontuan gauzak 

asko aldatu dira. “Orain tabernak berandu 

arte zabalik izaten dira eta Goldeneko 

egungo nagusiak 3.00etan irekitzen du. 

Tabernek behar baino beranduago ixten 

badute kalte egiten diote”.

1997 hasieran traspasatu zioten dantzale- 

kua Ormazabaldarrek Antton Galdos oña- 

tiarrari. “Dagoeneko oso papel txarra egi- 

ten genuen, konturatzen ez ginen arren. 

Izan ere, ordurako 60 urte inguru geni- 

tuen. Gainera, nekatuta geunden eta 

negozioa gainbehera zegoen. Dagoeneko 

tabernetan musika zegoen eta moda alda- 

tu egin zen”, aitortu dute. Apur bat lehena- 

go, 1994ko abenduan, 25. urteurrena 

ospatu zuten. “Sarrera eta edaria debalde

eskaini genituen eta bezeroak izandako 

kanpotar asko etorri ziren”. Garai hartan 

jada ez zituzten orkestrak ekartzen. 

“Jendeak ez zuen orkestrarik nahi eta 

pantaila bat jarri genuen: bertan jendeak 

entzuten ari zen taldearen irudiak ikusteko 

aukera zuen”.

Egungo nagusiarekin oso gustura 

daude. “Orkestra batean abeslari izan- 

dakoa da. Gizon oso jatorra da eta seku- 

la ez dugu arazorik izan berarekin”. 

Esan bezala, bezeroekin ere ez zuten

“B e z e r o  a s k o k  g e lto k ia n  

Z u m a r r a g a r a  tx a r te la  

e s k a tu  b e h a r r e a n  

G o ld e n e r a  tx a r te la

zuenetako bat San Francisco izenekoa 

zen. Edari horri izena ematen dion Estatu 

Batuetako hirian dago dantzalekuari 

izena ematen dion zubia: Golden Gate, 

alegia. “Kontratistak berak jarri zion 

izena. Gainera, Biona arotzari egur 

zatiak eskatu zizkion eta haiekin Golden 

Gate zubia egin zuen. Pareta batean jarri 

genuen, baina lokala handitu genuenean 

horma hura bota egin genuen. Elorza 

artista hutsa zen. Komunaren gainean 

txapekin eginda dagoen eskultura ere 

berak egin zuen”. Zenbat lagun pasatu 

ote diren eskultura horren azpitik... 

Hamaika mozkorraldiren lekuko izan da, 

amodiozkoak eta bestelakoak, eta dan- 

tzalekua Urretxuko gau giroaren ikur nola 

bilakatu den ere ikusi du.

e s k a tz e n  z u t e n ”

sekula arazorik izan. “Droga heldu zene- 

an lokalera sartzen ez uzteko ahalegi- 

nak egiten genituen. Ez zen erraza. 

Mozkorra dominatzea droga zalea domi- 

natzea baino errazagoa da. Mozkorrak 

txoko batera eraman eta han geldirik 

egoteko baldintzarekin apenas alkoholik 

zuen edariren bat ateratzen genien. Han 

lo hartzen zuten eta pakea”.

Garai batean egun baino gehiago eda- 

ten zela diote. “Guk ireki genuenean 

mundu guztiak konbinatuak edaten 

zituen. Bolada batean txanpaina ere 

modan egon zen. Bestalde, San 

Francisco konbinatua asko edaten zen. 

Alkoholik ez zuen, polita zen eta emaku- 

me askok eskatzen zuten. Igande gaue-

tan kafea ateratzen genuen. Baita kama- 

mila ere! Asteburu osoan garagardo 

kaxa bakarra behar genuen. Handik urte 

batzuetara, berriz, lau kaina genituen”. 

Bezeroei eskatzen zuten guztia lortzen 

saiatzen zirela azaldu dute. “Horretan anti- 

gualekoak ginen. Isabel tabernan hala lan 

egitera ohituta geunden. Behin egunean 

bertan enkargatutako ezkontza bazkaria 

zerbitzatu genuen. Itxuraz amak ez zuen 

nahi alaba mutil horrekin ezkontzea, baina 

egunean bertan iritziz aldatu eta ospatzea 

erabaki zuen. 10.00etan enkargatu zuten 

eta 14.00etan zerbitzatu genuen. Ez daki- 

gu inon halakorik egin ote duten!”, oroit- 

zen dute.

Dantzalekua irekitzearekin batera bazka- 

riak zerbitzatzetik konbinatuak prestatze- 

ra pasatu ziren. Aipatu bezala, arrakasta

O r m a z a b a l  f a m i l i a  e t a  G o l d e n  d a n t z a l e k u a :  

2 8  u r t e  l a n e a n  e t a  m a k i n a  b a t  p a s a d i z o

Ormazabal sendiak 1969an ireki zuen 

Golden eta 1997an utzi zion bertan lan 

egiteari. 28 urte eman zituzten, beraz, 

gazteekin lanean. Juan Mari Ormazabalek 

eta Gabna Garmendiak hamaika pasadi- 

zo dituzte kontatzeko.

Asko bezeroekin daude lotuta. 

Bidaniako hiru anairen ingurukoa, esa- 

terako. “Larunbat eta igandero etortzen 

ziren. Duela urte gutxi jatetxe batean 

ikusi genituen. Beraien amak gurekin 

hitz egin nahi zuela esan ziguten. Hiru 

anaiak gosetuta heltzen ziren etxera 

Goldenetik eta amak gordeta zuen 

urdaiazpikotik jaten zuten. Gero papera 

sartzen zioten disimulatzeko. 

Urdaiazpikoa jateko eguna heldu zen 

eta amak hezurra besterik ez zuen aur- 

kitu. Hori dela eta, hiru anaiek beraien 

amarekin kopontzeko esan ziguten 

jatetxean elkartu ginenean”.

Beste batzuek Goldenen bertan afaltzen 
zuten, ordea: zenbat bikotek eman ote 

dituzte bertan lehen musuak! “Bertan 

elkar ezagutu zuen bikote batek ezkondu 

zenean aplike (lanpara) bat eskatu zigun 

oroigarri bezala”.

Beste batzuek ez dituzte Goldeneko lan- 

parak horrenbeste maite. Zuhur samarra 

zen bezero bati arropazaindegi zerbi- 

tzua garestia iruditu zitzaion eta txaketa 

lanpara baten gainean utzi zuen dirua 

aurrezteko. Arropazaindegian uztea 

baino garestiago atera zitzaion, jakak su 

hartu baitzuen! Hurrengo igandean zera 

esan zien Ormazabaldarrei: “tori txaketa, 

hobe izango da duro bat ordaintzea,

joan zen asteko arropazaindegia garesti 

atera zitzaidan eta”.

Arropazaindegiaren inguruko beste anek- 

dota bat ere badute. Dantzalekuaren arra- 

kasta eta bertako giro ona agerian uzten 

du. Esan bezala, dantzalekua txiki gelditu 

zen ireki eta gutxira. Baita arropazainde- 

gia ere. Hala, egun batean erropa guztia 

lurrera erori zen. Lehiatilako arduraduna, 

Juanito, harrapatuta gelditu zen eta ezin 

izan zen handik irten arropa guztia jaso 

zen arte. Bezeroek zintzo-zintzo hartu 

zituzten euren berokiak eta ez zen erre- 

klamazio bakar bat ere aurkeztu.

Musika kontuengatik ere ez zen sekula 

erreklamaziorik aurkeztu, nahiz eta inoiz 

motiborik izan zen. “Behin Urtezahar 

gauerako orkestra topatu ezinik genbil- 

tzan eta proiektugileak bere ilobaren tal-

dea ekarri zuen, oso modernoa. Berari 

halako musika gustatzen zitzaion eta 

dantzaleku batean ezin zela Islas 
Canarias jo esaten zuen, baina jendeak 

Islas Canarias nahi zuen ordea. Orkestrek 

askotan jotzen zuten abesti hori eta bera- 

rekin gogoratzen ginen. Proiektugilea 

modernoegia zen garai hartarako”. 

Ormazabaldarrak ere nahiko modernoak 

izan ziren, garai hartan Urretxun dantzale- 

ku bat irekitzea ez zen ahuntzaren gauer- 

diko eztula, baina ez zuten euren jatorria 

ahaztu. Euskal Herriko txirrindulari itzulia 

babestu zutenean, esaterako: Bi panpin 

egin zituzten, trikitilari bikotea, eta haiek 

auto gainean jarrita eta trikitixa soinuare- 

kin joan ziren lasterketara. Urretxuko 

sokatira taldea, pilota partidak, Gorlara 

auto igoera... ere babestu zituzten.

8  2011 ko urtarrila



gure gomendioa
Abenduko aleko literatur gomendioa sinadurarik gabe argitaratu zen. Iruzkina Xabi Lasak egin zuen.

Ebelina Mandarina_____________________

Castillo Suarez

Lizardi Saria jaso duen lan honekin Leire 

Urbeltzen marrazkien laguntzaz lehenengoz 

heldu dio Castillo Suarezek haurren literatu- 

rari. Idazkera sinple, baina dotorez gai 

humanoak fantasiaz jantzi ditu egileak. 

Hala, trapezio forma eman dio beldurrari, 

neskatxa batena immigrazioari, zirkuarena 

munduari. Ebelina zirkuan bizi da nahiz eta 

nahiago lukeen pisu-bloke batean bizi eta 

egunero bide bera egin eskolara joateko.

Elefanteekin, lehoiekin eta jirafekin jolasten 

da, baina ez du lagunik soberan. Horregatik, 

neska misteriotsuaren lagun egiten ahale- 

ginduko da eta trapezista izan nahi duela 

kontatuko dio, ama bezala, baina trapeziora 

igotzeak beldurra ematen diola. Bi dira ipui- 

na irakurri ahala oihuka sentitzen ditugun 

galderak: igoko den trapeziora Ebelina eta 

nor den neskatila misteriotsu hori.
Amaia Iturriotz

Alegato meridional_____________________

Grupo de expertos solynieve

Tartean Los Planetas-eko Jota baldin 

badago ziur zer edo goxoa egosten dela. 

Gustu ona dauka. Manuel Ferron laguna 

du eta 2005 inguruan elkarrekin zer edo 

zer egitea erabaki zuten. Izen bitxiko tal- 

deari forma eman zioten Granadako bi 

morroi horiek. Haien musikak, ordea, ezer 

gutxi du bitxitik. Baina Alegato Meridional 
harribitxia da. Ederra bere soiltasunean. 

Adornorik gabekoa. Hitz politak bezain

gordinak dituena, baina emozioa dariena. 

Sortzen dituzten doinuei bezalaxe. 

Bihotzarekin ondutako diskoa da. Pop-a 

eta rock-a nahastuta daramatza zainetan, 

baina diskako abestirik ederrenak, Claro y 
Meridiano-k, flamenkotik edaten du; 

nabarmen, gainera. Gisa horretako 

nahasketak egiten ere dotore. Abesti guz- 

tietan, egia esan.

Igor Susaeta

Origen
mm m
Christopher Nolan

Komertzialegia, handiegia, ezagunegia 

zinekluberako... Agian bai. Baina zer 

arraio! Bikaina da. 2010ean ikusitako 

hoberenetakoa. Leonardo DiCapriok gor- 

puzten duen Dominic Cobb espioitza 

industrialera dedikatzen da, ideiak lapurtu 

egiten ditu diru truk, zuzen zuzenean bik- 

timaren burmuinetik, ametsezko mundu 

onirikoaren berezitasun eta ñabardurez 

baliatuz. Filmak jan egingo gaitu, ametsa

eta subkonzientearen uholdeak irentsi 

egingo gaitu. Nolanek liluratu eta nahastu 

egingo gaitu mago batek egingo lukeen 

bezala. Mago baten aurrean gaudenean 

bi gauza egin behar dira: magiaz gozatu 

eta adi-adi egon ikusiko ez dugun trikimai- 

lua non den somatzeko. Pelikula hau urta- 

rrilaren 28an eskainiko dugu, 22.15ean, 

Zelai Arizti aretoan.
ButaK 21 zineklub taldea

D E L  D IR E C T O R  D E  “ E L  C A B A L L E R O  O S C U R O

TTTTTlTn
tctthtt
TTTTnTT
im rn T
i h i b t

2 0 1 1ko urtarrila 9



J M k

E L E K T R A T R E S N A K

O 943 72 02 15 - Faxa 943 72 02 15 
Secundino Esnaola 2, ZUMARRAGA

HAMATEGIA UMBAITIEGIA
0  943 72 00 61

Leturiatarren enparantza, 2 
ZUMARRAGA

MURUA
Oinetako konponketa

Larruzko erropen konponketa. 
Guraiza.labana... zorrozketa

Labeaga, 37 URRETXU 
Golden plazoletan

centro optico
j r a t i b e i

© [ p ' G B G s s i
Ikusmenaren neurketa - Begietako 

tentsioaren neurketa - Graduatutako 
eta eguzkitarako betaurrrekoak - 

Lentilak - Termometroak eta 
barometroak

S o ra lu z e ,  1 0  Z U M A R R A G A  
©  9 4 3  7 2  5 4  8 4

g u n t e n d i ,  S . £ .
Manganeso altzairuaren 

aplikazio teknikoak

Ipeñarrieta, 48
« 943 72 33 01 - Fax: 943 72 43 41 
Urretxu-Zumarraga 
www.egumendi.com 
egumendi@egumendi.com Labeaga, 35 Urretxu 943 72 41 60

B IO N A

A R O Z T E G IA

A ltza ria k  neurrira

® 943 72 02 55
Erratzu, z/g URRETXU

db
S U T A N

Tximiniak, berogailuak, sukaldeak eta estaldurak 
«  943 72 06 38 - 665 73 73 02 Fax: 943 72 06 38 
Mugitegi poligonoa, B bidea, 6 bajua - U R RETXU  

www.sutan.biz - sutan@sutan.biz

Ekarri zure argazkiak eta nahi 
duzun moduan aterako ditugu: 
koadroak, mihiseak, muralak...

( P
KANF
PREE

R E M A N K
KANPO-KONTRATAZIO BIDEZKO 
PREBENTZIO ZERBITZUA

KALITATEZKO ZERB ITZU  
ERAG IN KO R RA  

GERTUTASUNA, BIZKORTASUNA 
ETA BEZERO A R I ARRETA  

Argixao industrialdea, 55 pabiloia 
20700 ZU M A R R A G A  (Gipuzkoa) 

943 72 41 00 
administracionl ©premank.com

I T U R G I N T Z A
Bide-Zar, 5 ZUMARRAGA 

S 943 72 13 70 
Fax: 943 03 75 68

Janbtpa ,
- D ietetika
- Estetika

vBidezar, 7 ® 943 03 75 27

7K £.

Muntaia eta instalakuntza elektrikoak 
Enpresa mantenua 
Argiteria publikoa

Denda: Ipeñarrieta 4, « 943 72 09 50 
Tailerra: Mugitegi, ® 943 72 42 66 

Mugikorra: 656 703 392

20700 URRETXU

s
*

C o n s t r u c c i o n e s

M E N D I O L A
Lobeoga. 9- Jf 943 72 05 11 - Fo k : 943 72 44 10 
20700 URREIXU (Gipuzkoa)
E-mail: mendiolafScmandicla.cçm

a s i r a u t o
B IG A R R E N  E S K U K O  A U T O E N  

E S K A IN T Z A  Z A B A L A

M u g ite g i in d u str ia ld ea , U rretxu  
943 72 59 22 
659 67 89 79

^jjergintza

Edergintza tratamenduak
Depilazioak
Solarium

Labeaga, 2 - URRETXU 
® 943 72 25 13

TABERNA

JATETXEA

Piedad kalea, 14 ® 943 72 08 19
ZUMARRAGA

Belardenda, dieta eta errejimen elikadura 
Mediku-homeopata kontsulta 

Labeaga, 30 - Urretxu - ® 943 72 27 80

S U K A L D E A K

Ipeñarrieta, 5 - «  943 72 50 75 - U R R E T X U  
Udala enparantza- «  943 79 00 43 - A R R A SA T E  

San  Lorenzo, 1 - »  943 53 35 48 - OÑATI

j  u  I i t  a
MERTZERIA

Sekundino Esnaola, 2 - Zumarraga 
Tel. 943 72 05 62

O ih a n a  - 6 4 7  3 1 9  7 5 7  - b e a s a in @ ir a g a r r i .n e t

TOKI APROPOSA 
DUZU HAUXE 

ZURE IRAGARKIA 
JARTZEKO

http://www.egumendi.com
mailto:egumendi@egumendi.com
http://www.sutan.biz
mailto:sutan@sutan.biz
mailto:beasain@iragarri.net


a r g a z k i  z a h a r r a

Zure argazki zaharra Otamotz aidizkarian ikusi nahi baduzu, deitu 605 718 773 telefono zenbakira. Anima zaitez!

1994
Ostadar mendi taldea____________________________________________________________

Ostadar mendi taldeko lagunak Clarabide tontorrean. Goian: Aritz Arbizu, Gorka 

Azkarate, Lourdes Etxeberria eta Unai Badiola. Erdian: Xabi Torres, Asier Isasi- 

Isasmendi eta Bixente Uli. Behean: Cristina Igartua eta Josune Agirre.

komikia

egurra partitzen

Jon Torner 
Jon Ormazabal E r r e t z a i l e  a i a  e z ,  g u  b e t i  p a s i b o

Erretzaileen aurkako gurutzadak ez-erretzaileok 

(tira, guztiok) barruan daramagun polizia-txibatoa 

kanporatu du. “Ei, begira tipo hori, parke ondoan 

erretzen, delinkuente zikina! Aizu, hemen ez dago 

erretzerikl”. Legea alde izateak egiten duena. 

Zeinen ongi sentitzen garen jendeari zer nola egin 

dezakeen eta zer ez esaten.

Zein zintzoak garen! Hala da. Herritar jator, eko- 

logista, osasuntsu, garbi eta batez ere legal iza- 

teaz harro gaude. Harro justiziak eman digun 

boterea ongia egiteko erabiltzeaz. Harro taber- 

na kanpoko upeletan biltzen diren drogazaleen 

modukoak ez izateaz.

Erretzaileak daude beste aldean. Askok zalaparta 

handirik gabe onartu dute debekua, baina beste 

batzuk errebelde jarri zaizkigu. Marbellako jatetxe 

bateko jabeak, adibidez, intsumiso deklaratu eta 

kartela jarri zuen atean, barruan erre daitekeela 

esanez. Nahiago omen zuen isuna ordaindu liber-

tatea mugatzea baino. Egunkariko argazkian gizo- 

nezko dotore batzuk agertzen ziren, purua ahoan. 

Horiek intsumisoak? Bai zera! Ez erretzaileok 

polizia bihurtu bagara erretzaile asko sasi-irault- 

zaile bilakatu dira. “Sistema hau ustelduta dago, 

behera legeak!”.

Erretzen jarraituko dutela diote. Agian, lehen aldia 

da sistema anker honen aurka altxa direla. Tira, 

normala da norberaren interes... eskubideak arris- 

kuan ikusten ditugun arte ezer ez egitea, sistema- 

ren besoetan lo goxo-goxo hartzea.

Gu behintzat halakoxeak gara. Ez gara mugituko 

kriantza-zerbeza-gintonic-txupitoen kontsumoa 

mugatzen diguten arte, edo industria farmazeuti- 

ko legalak merkaturatzen dituen pilulak hartzea 

debekatu arte. Dependentzia ez baitu erretzeak 

soilik sortzen. Bitartean trankil-trankil pasibo- 

pasibo, horretarako lasaigarri bat irentsi behar 

badugu ere.

zenbat buru hainbat aburu

G o l d e n  d a n t z a l e k u r a  j o a t e k o  o h i t u r a  b a  a l  d u z u  ( z e n u e n ) ?  

Z e r  d i o z u  U r r e t x u k o  l e k u  m i t i k o  h o n e t a z ?

Nagore Asurabarrena

Jose Ramon Ormazabal

Alberto Lubian

Ana Mari Agirre

14 urterekin-edo igande arratsaldeetan joaten nintzen Teresa 

eta Mirari lagunekin. Granadina piñarekin edaten genuen. 

Eserita ematen genuen arratsaldea. Urte batzuk beranduago 

gauetan joaten hasi nintzen, tabernak itxi ondoren. Dagoeneko 

ez nuen granadina piñarekin edaten eta dantza egiten nuen. 

Denbora asko pasatu da azkenekoz joan nintzenetik.

Segurakoa naiz eta 19 urterekin hasi ginen Goldenera etor- 

tzen. Ordu asko sartzen genituen hemen eta emaztea ber- 

tan ezagutu nuen, beste askok bezala. Hasieran Tolosara 

joaten ginen, baina gero hona etortzen hasi ginen giroa 

hobea zelako. Askotan, arratsaldeko saioa eta gero 

Segurara itzuli eta gauean hemen ginen berriro.

Astebururo joaten ginen eta ordutegia zorrotz betetzen zutela 

oroitzen dut. Ixten zutenean Tiffany’s-era joaten ginen. 

Sarrerarekin tragoa ematen zuten. Zerbitzariek ez zituzten tike- 

tak hausten eta zaborra kanpora ateratzen zutenean zimurtu- 

tako tiketak hartzen genituen. Beste dantzalekuak ez ziren 

Goldenen erdia ere. Ordutik herrian ez da halako girorik izan.

Goldenen urrezko garaian bertara etorritako jendeak espaloia 

betetzen zuen eta ez zegoen pasatzeko tokirik. Ni oso gutxitan 

izan naiz, ezkontzaren bat izan dudanean bakarrik. Ez zitzai- 

dan gustatu, ilunegia niretzat. Seme-alabak bertara joatea ez 

zitzaidan gaizki iruditzen, hala banekien herrian zeudela! 

Gainera, alaba nagusiak bertan ezagutu zuen bere senarra.

b o t a  b e r t s o a !

Iparragirre bertsopaper lehiaketan garaile, gaztetxoen mailan. Bertso sorta osoa www.otamotz.com atarian.

Gaia: Beste mundua. 

Doinua: ‘Badira hiru as te ’ (Mikel Urdangarin).

Mikei Iturriotz
Kanpotar batek zeharkatzean 

gure herriko atea 

iru(d)itzen zaigu bera dugula 

gugandik diferentea 

arrazista da denok egiten 

ari garen gizartea 

adoptatua izatea nahiz 

den egundoko suertea 

arrazista da denok egiten 

ari garen gizartea 

eta gehienek ez dute lortzen 

bat gehiago izatea.

Errumaniatik etorri zen George 

berekin ibiltzen nintzan 

ostikoketan aritzen ginen 

baloi zahar baten desditxan 

(e)ta nola kristo bukatu ote du 

gaur egun dabilen gisan 

asko bezala hor ibiltzen da 

droga anitzen gerizan 

(e)ta nola kristo bukatu ote du 

gaur egun dabilen gisan 

ez baitu hazi eta hezteko 

eredurik inoiz izan.

Pairatu zuen haurtzaroa da 

jasan daitekeen txarrena 

etxean gogor jipoitzen zuten 

hura zen bere kondena 

betirako du hark iltzatuta 

jasan izan duen dena 

desberdin dira bera bizi zen 

eta bizi den sistema 

betirako du hark iltzatuta 

jasan izan duen dena 

dugun inguru horrek egiten 

gaituelako garena.

iritziz iritzi

Josune Zarandona
D e b e k a t z e a k  d e b e k a t u t a  b e h a r k o  l u k e

2011 estreinatzearekin batera sartu zen indarrean 

tabakoaren lege sonatua. Aitortu beharra daukat, 

orain urtebete pasatxo erretzeari utzi nionetik, 

gero eta eramangaitzagoa egiten zitzaidala taba- 

koaren kea. Alde batetik beraz, pozik hartu dut 

tabernetara sartu eta zigarroaren kerik arnastu 

beharrik ez izatea. Bestetik, legea gehiegizkoa ere 

badela iruditzen zait. Tabakoa osasunerako kalte- 

garria da. Hori jakin badakigu. Erretzaileen aska- 

tasuna non bukatu eta erretzaileak ez direnena 

non hasten den esatea dena den, ez da lan erra- 

za, eta hortik eztabaida. Tabakoa, esan bezala, 

denon osasunerako hain kaltegarria bada zergatik 

ez dute tabakoa bera debekatzen ekintza debeka- 

tu beharrean? Behin debekatzen hasita, neurririk

eraginkorrena litzateke. Bai behintzat gure osasu- 

naren mesedetan... Denok dakigu, hala ere, zer 

dagoen horren atzean. Eta krisi garaian gaudela 

kontuan hartuta... ez dago gehiago esan beharrik. 

Garbi dago tabakoaren kea arnasteak eragin kal- 

tegarriak dituela. Baina badira, tabakoaren kea 

bezalatsu, osasunerako kaltegarriak diren beste 

zenbait elementu, egunero arnasten ditugunak. 

Tabakoaren legea bultzatu duten agintariek 

beraiek gizarteari ezkutatzen diote. Zumarragan 

bizi garenok kutsatutako airea arnasten dugu 

Eusko Jaurlaritzak berriki argitaratutako datuen 

arabera. Errealitatea da, kontrakoa sinestarazi 

nahi diguten arren. Eta hori ere, diot nik, nire osa- 

sunerako kaltegarria izango da ala?

z u e k  b a i  j a k i n !

Fermin Lopetegi: 
errom esen artean errom esena

D o n e ja k u e  b id e a  e g in  d u te n  g u z t ie k  e s p e r ie n tz ia  a h a z te z in a  d e la  d io te , b a in a  

e z  d a g o  e r r e p ik a e z in a  d e la  e s a te r ik :  F e r m in  L o p e te g i z u m a r r a g a r r a ,  a d ib id e z ,  

h a m a r  a ld iz  jo a n  d a  S a n t ia g o ra . B iz ita k o  u n e  b a tz u k , b e rr iz , b a d ira  e r r e p ik a e z i-  

n a k :  a u r te n  b e r a  iz a n  d a  A te  S a n tu a  z e h a r k a tu  d u e n  le h e n a , E s p a in ia k o  p r in -  

tz e a  e ta  b e r e  e m a z t e a  e z a g u tu  d itu , K e n ia k o  r u g b y  s e le k z io k o  p r e s ta tz a i le  fis i- 

k o a r i m a s a ia  e m a n  d io ...



z u e k  b a i  j a k i n !

Zer diozu zure familiaz?

Nafarroan jaio nintzen duela 56 urte, 

uztailaren 7an. Irurtzunen. Bi urte nitue- 

nean gurasoak hona etorri ziren, aitak 

Orbegozon lana aurkitu baitzuen. 

Lehenengo Etxeberrin bizi izan ginen 

eta gero Ipeñarrietan. Ezkondu nintze- 

nean Urdanetara joan nintzen. Nire 

haurtzaro garaian euskaraz hitz egitea 

delitua zen ia eta, bestelakorik esaten 

bada ere, La Salleko fraide batek Ezkio- 

Itsasoko mutil bat gazteleraz hitz egiten 

ez jakiteagatik lepotik heldu zuela gogo- 

ratzen dut. Abizenik erdaldunena 

Carrera dut, baina ez dakit euskaraz. 

Nire gurasoek, ordea, euskaraz zekiten. 

Aita nafarra zen, baina bere aita 

Amezketan jaioa zen. Ama, berriz, 

Donostian jaio zen. Bere familia 

Nafarroara joan zen eta han ezagutu 

zuen aita.

Nolatan Donejakue Bidearekiko halako 

debozioa?

Mendizalea naiz eta semearekin eta 

biok Goierri elkartearekin federatuta 

gaude. Garai batean atletismoa ere egin 

nuen eta Urolaren atletismo sailaren 

sortzaileetako bat naiz. Lehen fitxa neu- 

rea izan zen. Iraupen luzeko lasterkete- 

tan parte hartzen nuen, baina bizkarre- 

ko lesio bat medio, utzi egin behar izan 

nuen. Ibiltzea aholkatu zidaten eta azke- 

nean federatu egin nintzen. 2000. urtetik 

2007ra bitartean iraupen luzeko ibilal- 

diak egin nituen. Gainera, larunbat eta 

igandeetan mendira joaten nintzen 

semearekin. Gipuzkoako 600 metrotik 

gorako mendi guztiak igo genituen eta 

apur bat aspertuta geunden. Galiziara 

joaten ginen oporretara, erromesek nire 

arreta pizten zuten eta semeari

Donejakue Bidea egitea proposatu nion. 

2004an izan zen hori.

Zergatik errepikatu duzu horrenbes- 

tetan?

Engantxatzen duen zer edo zer du, baina 

ez dakit azaltzen zer den. 2004an bi aldiz 

egin nuen bidea: Orreagatik irtenda seme- 

arekin eta Irundik irtenda. Bideak errome- 

saren izaera aldatu egiten du eta aldake- 

taren arrazoia topatu nahi nuen. Ordu 

asko ematen dira oinez eta asko pentsa- 

tzen da. Bidea bizitzaren modukoa da: toki

“B id e a k  e r r o m e s a r e n  

i z a e r a  a id a t u  e g ite n  d u  

e ta  a ld a k e t a r e n  

a r r a z o ia  a u r k itu  

n a h i n u e n ”

batera joan behar da, baina ezin da segi- 

dan egin; beharrezkoa den guztia gainean 

eraman behar da... Lezioa da eta errome- 

sa aldatuta itzultzen da etxera. Ni ez naiz 

konturatu, baina senitartekoek eta lagu- 

nak asko aldatu naizela esan didate. 

Koadrilako zoroa nintzen, baina azkenean 

lagunetako batzuek ere Bidea egin dute. 

Aldatuta itzuli direla nabaritu dut.

Zenbat aldiz egin duzu bidea?

Hamar aldiz: Orreagatik, Irunetik,

Donibane Garazitik, Beasaindik, 

Zumarragatik... Azkenekoa Antiotik irten- 

da egin nuen. Batzuetan jarraian egin dut 

eta beste batzuetan igandezaleen alde- 

rantzizko modura: astegunetan ibili eta 

asteburuetan etxera itzuli. Zergatik?

Jende askok asteburuak baliatzen ditu 

Bidea egiteko eta, Santiagotik gertu batez 

ere, jende gehiegi egoten da. Uztailaren 

25eko ospakizunera gonbidatu ninduten, 

baina etxera itzultzea erabaki nuen. Jende 

andanaz nekatuta nengoen.

Azkeneko aldian Antiotik atera zinen. 

Ate Santua gurutzatu nuenean egindako 

promesa zen: Donejakue egunean itzul- 

tzea Antiotik abiatuta. Lehen elkarrizketa 

Vaticano irratikoek egin zidaten. 

Kazetariak ea itzultzeko asmorik nuen gal- 

detu zidan eta ez zuen erantzuterik behar 

izan: uztailaren 25ean itzuliko nin-tzela 

asmatu zuen.

lazkoa Donejakueren urtea izan zen 

eta Ate Santua gurutzatzen lehena 

izan zinen.

Atea Santiagoko artzapezpikuak irekitzen 

du, Gabonzahar egunean. Ni izan nintzen 

egun hartan Santiagora heldu zen lehen 

erromesa eta ekitaldian parte hartzen 

duen hamabiko taldea osatzeko lagun bat 

behar zutela esan zidaten. Ondoren, niri 

tokatu zitzaidan atea gurutzatzen lehena 

izatea. Bidea 37 aldiz egin duen eta artxi- 

kofradiako kide den Errioxako erromes 

baten laguna naiz eta berak eskaini zidan 

pasatzen lehena izatea. Kamara eta 

argazkilari andana zegoen eta oso hunki- 

garria izan zen. Ez nekien non nengoen 

ere. Etxetik irten nintzenean nire asmoa 

ez zen hori, atea nola irekitzen zuten ikus- 

tea baizik.

Espainiako printzea eta bere emaztea 

ezagutzeko aukera ere izan duzu.

laz bitan egin nuen bidea. Lehena Urte 

Santuaren hasierarekin bat izan zen. 

Orreagatik irten behar nuen egun bere- 

an printzeak eta autonomi erkidegoeta- 

ko presidenteak joan ziren bertara.

2 0 1 1ko urtarrila 1 9



z u e k  b a i  j a k i n !

Abadeak ezagutzen nau eta ospakizu- 

nean parte hartzea eskaini zidan. Elurra 

ari zuenez eta ekitaldiaren hasiera atze- 

ratzen ari zenez, banindoala esan nion. 

Orduan sakristiara eraman ninduen eta 

Felipe eta Leticia aurkeztu zizkidan. 

Santiagon ere ospakizun hori egiten da 

eta ordurako heldu behar nuenez aile- 

gaera atzeratzea erabaki nuen.

Bidea gehiagotan egiteko asmoa al 

duzu?
Aurten Iparraldeko Bidea egin nahi dut eta

“G a l iz ia r a  s a r t z e n  

a r i  g in e la ,  e m a z t e a k  

d e itu  z ig u n  s e m e a r i  

la n p o s tu a  e s k a in i  

z io t e la  e s a n e z ”

berriro semearekin joan nahi dut. Ez zuela 

errepikatu nahi esan zidan, baina bigarren 

erromesaldiko azken etapetan lagundu 

egin zidan. Galiziara sartzen ari ginela, 

emazteak deitu zigun semeari lanpostua 

eskaini ziotela esanez. Bakoitzak har 

dezala nahi duen bezala.

Katolikoa al zara?

Katolikoa naiz, baina ezkontzetara eta 

hiletetara bakarrik joaten naiz. Dena den, 

zer edo zer badago. Zer edo zer eskatu 

dudan bakoitzean, eman egin zait. Kirola 

egiteko hasi nintzen honetan, baina dago- 

eneko beste gauza bat da. 2005eko apiri- 

laren 9an Donibane Garazitik abiatzeko 

asmoa nuen, baina bi egun lehenago istri- 

pua izan nuen lanean: hamalau egun

eman nituen koman eta hiltzeko zorian 

izan nintzen. Erabat osatu nintzen eta 

ordutik urtean birritan egin dut Bidea.

Ez al zara nekatu?

Horrenbeste gauza daude ikusteko... 

Kultura, gastronomia, paisaia... Beti 15 eta 

20 egun artean ematen dut, noizbait 60 

kilometro baino gehiago egin dut egun 

bakarrean eta eta beti toki beretan lo egi- 

ten dut; baina sekula ez dut toki berean 

gosaltzen. Aukeratutako herria ondo ikus- 

ten saiatzen naiz, argazkiak ateratzen 

ditut... Dagoeneko 37.000 argazki inguru 

atera ditut. Nahiz eta Bidea hamar aldiz 

egin dudan jada, oraindik toki eta jende 

asko dut ezagutzeko.

Dagoeneko erromes ezaguna zara. 

Azaroan hitzaldia eskaini nuen Iruñean. 

Irurtzunen ni baino okerrago dagoen 

lehengusu bat dut: Erromatik eta

Jerusalemetik abiatuta egin du Bidea. 

Gaur egun Movistar izena duen txirrindu- 

lari taldearen lehen zuzendaria izan zen.

Hitzaldia emateko deitu zioten, baina ez 

zaio jendaurrean hitz egitea gustatzen eta 

niri deitzeko esan zien. Nire arrebetako 

bat nirekin joan zen eta Zumarragan hi- 

tzaldia eskaini aurretik Iruñeara joatea 

tristea iruditzen zitzaidala esan nion. 

Azkenean, Urgadiel diabetiko elkartearen 

bitartez herrian ere hitzaldia antolatu 

genuen. Izan ere, beste arreba bat elkarte 

horretako kidea da.
Hitzaldiaren izenburua Hasta 

Santiago... 946.200 pasos zen. Pausuak 

ere neurtu al dituzu?

Bai. Datu guztiak gordetzen ditut: herri 

batetik bestera zenbat denbora ematen 

dudan, kilometro kopurua, pausu kopu- 

rua... Beasaindik Santiagora, adibidez, 

701,17 kilometro eta 892.261 pausu dira, 

118 ordu eta 56 minututan.

Ba al dago bereziki gogoratzen duzun 

pasadizorik?

Asko... lazko otsailean Keniako rugby 

selekzioko prestatzaile fisikoari masaia

z u e k  b a i  j a k i n !

eman nion eta trukean kamiseta bat 

eman zidan. Bestetik, El Acebon erro- 

mes baten erreskatean parte hartu 

nuen. Afaltzen ari ginela, ostalariak 

erromesaren deia jaso zuen. Gauak 

harrapatu zuela esan zion. Ostalariak 

ondo ezagutzen nau, badaki mendiza- 

lea naizela eta laguntza eskatu zidan. 

Erromesari tokia deskribatzeko eskatu 

genion, bi taldetan banatu ginen eta ba- 

tzuk norabide batean joan ziren eta ni 

bestean. Berehala aurkitu zuten.

“B id e a n  to k i e d e r  a s k o  

d a g o , b a in a  d e ig a r r ie n a  

S a n  J u a n  d e  O r te g a  

h e rr ik o  m o n a s te r io a  

iru d itz e n  z a i t ”

Esperientzia txarrik bizi izan al duzu?

Alemaniar bat nire besoetan hil zen 

bihotzekoak jota. Operatuta zegoen, 

baina medikuaren oniritzia zuen. Lagun 

batekin zihoan eta ez zekiten gaztele- 

raz. Vianatik gertu izan zuen bihotze- 

koa. Ni lagun batzuekin nindoan eta 

horietako bat sanitarioa da. Alkandora 

ireki eta orbaina ikusi bezain pronto 

konturatu zen operatua izan zela. 

Masaia kardiakoa egiteko laguntza 

eskatu zuen eta neure burua eskaini 

nuen, lehen artapen ezagutzak baititut. 

Berehala anbulantzia heldu zen eta era- 

man egin zuten. Logroño sarreran gure 

zain zeuden: heldu zirenerako hilda 

zegoela esan ziguten, baina handik era-

man zutela erromesei hori ikusi beharra 

saihesteko. Kolpe latza izan zen eta 

etxera itzultzea erabaki nuen.

Zein da ikusi duzun tokirik ederrena? 

Toki eder asko dago, baina deigarriena 

San Juan de Ortega iruditzen zait. 

Burgosen dago eta bertan monasterio 

eder bat dago. Monasterio txuria deitzen 

diot. Urrutitik ikusten da eta zoragarria da. 

Duela gutxi zaharberritu dute.

Zein da egin duzun lagunik onena? 

Pepe errioxarra.

Famaturen batekin topo egin al duzu?

Martin Sheen-ekin bakarrik. Bideari buruz- 

ko The Way filma grabatzen ari zen. 

Zorionez ez ninduten geldiarazi. Izan ere, 

filman agertzen diren extra guztiak erro- 

mesak dira.

Beste zaletasunik ba al duzu?

Sukaldaritza. Etxean eta elkartean kozi-

natzen dut. Mutikoa nintzenen 

Irurtzunera joaten nintzen eta nire 

osaba-izebek jatetxea zuten bertan. 

Mandatari lana egiten nuen beraientzat. 

Bestalde, Etxeberri jatetxean ere asko 

ikasi nuen Gregori zenaren eskutik. 

Auzoko neska-mutilak artean sagardo- 

tegia zen hartara joaten ginen behiak 

zaintzera, sagarrak jasotzera, belarra 

biltzera... Orain Auzokoak elkarteko 

sukaldarietako bat naiz.

Dagoeneko ez zara Etxeberrin bizi.

Ez, baina auzoko jaien antolaketan 

laguntzen dut. Koadrilako ia guztiok 

Etxeberrin bizi izandakoak gara eta koa- 

drilaren barruan Txabolako Lagunak ize- 

neko taldetxoa dugu. Igaraberri baserri 

ondoan dagoen txabola batean elkartzen 

gara. Elkarte moduan egokitu genuen eta 

bazkariak antolatzen ditugu.

e r r e p o r t a j e a

G orka  Zufiaurreren am etsa

G o rk a  Z u f ia u r re r i  b e t i  g u s ta tu  iz a n  z a io  a n tz e r k i  m u n d u a  e ta  b e r e  a m e ts a  a k to r e  iz a te a  

z e n . D o w n  s in d ro m e a  iz a te a  e r a g o z p e n a  z e ia  z iru d ie n , b a in a  in g u ru k o e n  ia g u n tz a z  

b id e a r i  e k in  z io n :  ia b u rm e tr a ia  b a tz u e ta n  p a r te  h a r tu  z u e n , K a r m a k r o s  a n tz e r k i  ta id e a n  

iz e n a  e m a n  z u e n , ia g u n a k  e g in  z itu e n , ta u la  g a in e a n  s o r tz e n  d e n  z ir r a ra  e z a g u tu  z u e n ,  

tx a lo a k  ja s o tz e r a  o h itu  z e n .. .  e ta  o ts a ila re n  1 2  e ta  1 3 a n  D o n o s t ia k o  A n tz o k i Z a h a r r a  

m itik o a n  la n  e g in g o  d u  J o s e  R a m o n  S o r o iz  e ta  P i la r  R o d r ig u e z  h a n d ie k in . D e n o k  lo r  d i-  

tz a k e g u  g u r e  a m e ts a k  b e r tu te e i  z u k u  a te r a  e ta  m u g e i  b e ld u r ra  g a ltz e n  b a d ie g u .



e r r e p o r t a j e a

Gorka Zufiaurre Etzi antzezlana antzez- 

ten ari da Jose Ramon Soroiz, Pilar 

Rodriguez, Asier Oruesagasti eta Asier 

Zinkunegirekin. Down sindromea duen 

gazte bati eta bere familiari buruzko lan 

hau Karlos Linazasororen ipuin batean 

oinarrituta dago. Asier eta Iker 

Zinkunegi anaia legorretarren Dar-Dar 

konpainiak eraman du antzerkira. Talde 

hau duela 10 urte sortu zen eta hasie- 

ran haurrentzako lanak eskaini zituen. 

2007an helduentzako antzerki soziala 

ere jorratzea erabaki zuten.

Joxan Ormazabal zenak Linazasororen 

liburua irakurtzea aholkatu zien eta “hun- 

kitu” egin zituen. “Poesiaz betetako ipuina 

da”, azaldu zuen Asier Zinkunegik. laz 

antzerkira eramatea erabaki zuten. 

Linazasoro bera, Asier Zinkunegi eta 

Teresa Calo arduratu ziren moldaketaz. 

“Argi genuen ez genuela jatorrizko lanetik 

asko urrundu nahi”.

Aktoreen zerrenda erraz samar osatu 

zuten, eurentzat lehentasuna zutenek 

berehala baietz esan baitzieten. 

Gorkarengana Jose Ramon Soroizen 

bitartez jo zuten. “Jose Ramonek bere- 

hala Urretxuko fenomeno bat ezagutzen 

zuela esan zidan. Berak egindako labur- 

metraiak ikusi genituen, Jon

Anduezarengana jo genuen eta azkene- 

an Gorkari deitu genion. Berehala kon- 

turatu ginen bera zela behar genuena. 

Guretzat oso garrantzitsua izan da hala- 

ko fenomenoa ezagutzea, bere pertso- 

naiak interpretazio lan handia eskatzen 

baitu. Mirari bat izan da”.

Gorkak ikusleak hunkitu ditu.

“Antzezlana Tolosan estreinatu genuen 

eta handik egun batzuetara bertako 

emakume batek deitu zigun: 28 urteko

Down sindromedun semea duela eta 

antzezlanean bere bizitzako pasarte 

asko ikusi zituela esan zigun. Halako 

laudorio batek gure lanari zentzua ema- 

ten dio”.

Izan ere, Dar-Dar konpainiakoen helbu- 

rua jendeak Down sindromea duen gaz- 

teen eta euren familien bizitza ezagu- 

tzea da. “Duela gutxira arte baztertuta 

bizi izan dira eta oraindik ere badago 

zer egin. Horretan laguntzen badugu, 

ederki, guztiok merezi baititugu auke-

Jose Ramon Soroiz:

“G o r k a k  b e s t e  a k t o r e o k  

b e z a la  la n  e g i te n  d u  

e ta  ta u la  g a in e a n  

h a z i  e g i t e n  d a ”

rak”. Zinkunegitarrek Gorka Zufiaurreri 

berea eman zioten eta honek bikain 

aprobetxatu du. “Denok ditugu ametsak 

eta Gorkak bete daitezkeela erakutsi 

du: aktore izan nahi zuen eta orain 

Euskal Herriko aktore onenekin lan egi- 

ten ari da. Nire ustez gazteek hori ikus- 

tea komeni da. Gainera, oso langilea eta 

diziplinatua da”.

Asier Zinkunegirekin Donostiara bidean 

hitz egin genuen, han Jose Ramon 

Soroizekin hitzordua baikenuen. Gorka 

Zufiaurre ere autoan zihoan, atzean 

eserita, bere zuzendariaren laudorioak 

entzuten. Isil-isilik egon zen elkarrizketa 

entzuten, eskerrak emateko ordua iritsi 

zela iruditu zitzaion arte. “Oso gustura

ari naiz lan egiten. Beraien eskutik asko 

ari naiz ikasten. Ilusio handia dut eta 

baita jarraitzeko gogoa ere. Bestalde, 

lan hau Urretxu eta Zumarragan antzez- 

tea asko gustatuko litzaidake”.

Kursaal pareko kafetegi batean Soroiz 

genuen zain. Gorka eta bera lagun 

zaharrak dira eta lagun zaharren 

moduan agurtu zuten elkar. 

“Gogoratzen al duzu El mundo de Jon 
grabatu genuenekoa? Oker ez banaiz 

1993an izan zen. Orduko hartan zure 

aitaren papera egin nuen eta oraingoan 

zure aitonarena: oso ondo pasatu 

genuen eta oraingoan ere bai”, esan 

zuen Soroizek.

Legorretako aktoreak Gorkaren lan egi- 

teko modua gustukoa du. “Ezagutu nuen 

garaian testuak oso ondo ikasita erama- 

ten zituen errodajera eta oraingoan ere 

primeran ikasi ditu. Beste aktoreok 

bezala lan egiten du eta taula gainean 

hazi egiten da. Plaza-gizona da. 

Batzuetan berataz gogoratu eta Gorka 
non da? Galdetzen genuen: txoko bate- 

an egoten zen, isil-isilik, testua errepa- 

satzen”. Zinkunegik berarekin bat egin 

zuen. “Aktorea da. Jendeak berarekin 

harreta berezia izan al dugun galdetu 

dit. Inondik inola ere ez. Autonomoa da. 

Aktorea da eta badaki noiz tokatzen 

zaion taulara irtetea, zer arropa jarri 

behar duen eta zer egin behar duen. 

Zuzendari bezala berarengan konfidan- 

tza osoa dut. Bera ezagutu aurretik bel- 

dur apur bat nuen, baina entseatzen 

hasi bezain pronto konturatu nintzen ez 

nuela horretarako inongo arrazoirik. 

Azkeneko entseguetan makal samar 

ikusi nuela eta aurrestreinu egunean 

gora etorri zela oroitzen dut. Alu hau

e r r e p o r t a j e a

Gorka Zufiaurre eta Asier Oruesagasti ‘Etzi’ antzezlanaren eszena batean

azken egun hauetan indarra gordetzen 
aritu da!, pentsatu nuen. Guretzat espe- 

rientzia aberasgarria izan da eta bera- 

rentzat ere hala izatea espero dugu”, 

azaldu zuen legorretarrak.

Asier Zinkunegik anaiak eta berak 

Gorkaren pertsonaia egiteko Down sin- 

dromea ez duen aktore bat hartzea 

pentsatu zutela aitortu zuen. “Gure 

ekoiztetxeak, eta antzezlanak berak, 

helburu sozial jakin batzuk dituzte eta 

berehala konturatu ginen Euskal 

Herrian Down sindromea duen aktore 

bat egonez gero hark egin behar zuela 

lan hau. Liburuan Gorkaren pertsonaia

aipatu besterik ez da egiten, baina guk 

antzezlanean agertzea nahi genuen”, 

argitu zuen.
Baita agertu ere! Urretxuko aktoreak lan 

bikaina egiten du eta beteranoak ahoza- 

balik uztea lortu du. “Ea aholkurik eman 

diogun? Ahozabalik utzi gaitu eta! Oso 

diziplinatua da eta etxean berarekin lan 

handia egin dutela ikusten da”, esan 

zuen Soroizek. “Argi eta garbi ikusten da 

oso ondo ikasi duela bizitza gogorra 

dela eta gogor lan egin behar dela”, 

gehitu zuen Zinkunegik. “Entseguetara 

goizean lan egin ondoren etortzen zen, 

e? Arratsaldean beste lau ordu ematen

zituen lanean, gurekin. Errepikatu eta 

errepikatu”, azaldu zuen Legorretako 

aktore beteranoak.

Legorretako aktorearen ustez aukera 

gehiago eman beharko litzaieke Down 

sindromea dutenei. “Nire ustez Gorkari 

mesede egiten dio antzerki munduan 

aritzeak eta besteek ere halako ekime- 

netan parte hartu beharko lukete. 

Gorkak berak Down sindromea dutenek 

antzezlana ikustea nahi duela esan 

zidan, zertarako gai diren jabetu daite- 

zen”. Down sindromea dutenentzat 

bakarrik ez, guztiontzat da eredugarri 

Gorka. Guztiok baititugu ametsak.

izerdi patsetan

Aitor A lvarez de Arkaia: 
A idam a handiaren o inordekoa

A ito r  A lv a r e z  d e  A r k a ia  z u m a r r a g a r r a  d u e la  2 5  u r te  h a s i  

z e n  e n r e n a t z a i le  la n e t a n  e ta  2 2  d e n b o r a ld i  b e t e  d itu  ja d a .  

U r o la  t a ld e k o  e n t r e n a t z a i le  b e t e r a n o e n a  d a . B e r e  ja r d u n a  

i z u g a r r i  a ts e g in  d u  e ta  a z a r o a n  h a s i  z e n  ik a s t a r o a  h e r r ir a  

e k a r - t z e k o  o s o  g o g o r  la n  e g in  d u .

Gogoratzen al duzu noiz eta nolatan 

hasi zinen entrenatzaile lanean?

Umetatik futbola atsegin dut. Izan ere, 

garai hartako mutikoen kirol aukera baka- 

rra baloia hartu eta kalera ostikoak ema- 

tera irtetea zen. Eskubaloi taldea sortu 

gabe zegoen oraindik eta saskibaloian 

jokatzeko altua izan behar zen. Baina ni 

jokalari kaxkarra nintzen. Urolako jubenil 

mailako taldera bakarrik heldu nintzen eta 

ondoren entrenatzen hasi nintzen. 

Lehenengo Zelai Arizti ikastetxean eta 

soldadutzatik itzuli nintzenean, 24 urtere- 

kin, Urolan. Jubenil mailako taldeak entre- 

natu ditut batez ere. Lehen taldean Juan 

Mari /Wusf/Mujikaren zoritxarreko istripua- 

ren ondorengo denboraldian bakarrik 

aritu nintzen. Azken urteak alebinekin 

eman ditut, Fernando Madinabeitiarekin. 

Garai bateko haurrek kalean jolasten 

zenutela esan duzu.

Haurrek kalean futbolean jokatzea faltan 

botatzen dugu. Ume bat baloiarekin ikus-

izerdi patsetan

tea oso arraroa da. Lehen Zumarragako 

frontoia beteta egoten zen beti. Urolara 

oinarrizko maila teknikoarekin etortzen 

ziren. Egun, berriz, futbol eskolan ikasi 

behar dute. Asko nabaritzen da kalean 

ez dutela jokatzen. Hori ez da Urretxu eta 

Zumarragan soilik gertatzen den zerbait. 

Herri guztietan gertatzen ari da. 

Entrenamenduetan bakarrik jokatzen 

dute futbolean.

Nolakoa da entrenatzaile lana?
Futbolari esker jende asko ezagutu dut. 

Hori da futbolak eman didan onena. 25 

urte hauetan Gipuzkoako entrenatzaile 

asko ezagutu ditut eta herri mailan ni 

baino gazteagoak diren asko ezagutzen 

ditut. Eguneroko lanari dagokionez,

“X a b i  A io n s o  e ta  A r i tz  

A d u r iz e n  A n t ig u o k o r e n  

a u r k a  jo k a tu  g e n u e n :  h a n  

0 -1  i r a b a z i  g e n u e n  e ta  

h e m e n  1 -3  g a ld u ”

jokalarien adinaren araberakoa da. 

Jubenilen adina zaila da: psikologia 

asko landu behar da eta bakoitzari bere 

bizitzan ematen ari diren aldaketen ara- 

berako hartuemena eskaini. Txikiak, 

ordea, esponjen modukoak dira. 

Entrenatzaileok agintzen diegun guztia 

egiten saiatzen dira.

Zer da zure lanak duen gogorrena?

Hori ere jokalarien adinaren araberakoa 

da. Alebinetan 16 jokalari soilik eduki 

ditzakegu eta asko kanpoan utzi behar

ditugu. 11 urteko mutiko bati Urolako 

ibilbidea amaitu duela esatea gogorra 

da. Lehen taldean, berrriz, dena emai- 

tzen araberakoa da: emaitza onekin 

dena ondo doa, baina txarrek eragina 

dute. Niri jaistea tokatu zitzaidan. 

Emaitzek barruan gaudenongan dute 

eragina batez ere: entrenatzailearengan 

eta jokalariongan. Gu gara gehien sufri- 

tzen dugunok. Ordu asko ematen ditugu 

elkarrekin, buruari eragiten diogu... 

Lehen Mailako entrenatzaileek jasaten 

duten presioa sekulakoa izan behar da, 

baina soldatak konpentsatzen du. Guk, 

ordea, gure poltsikotik dirua jartzen 

dugu.
Zaleek zer edo zer esaten al dizuete 

emaitzak txarrak direnean?

Ez. Gehien sufritzen dutenak epaileak 

dira. Zoritxarrez ez dago nahikoa epaile. 

Ez da harritzekoa. Izan ere, 14-15 urteko 

mutikoek sekulakoak entzun behar izaten 

dituzte. Hori dela eta, batzuek hasi eta 

berehala uzten dute. Futbolean epailea 

oso garrantzitsua da eta gehiago errespe- 

tatu behar dugu.
Entrenatzaile harrobirik ba al dago?

Bai. Urretxu eta Zumarragan 30 bat gara. 

Futbola uzten dutenetako batzuk entre- 

natzaile lanean hasten dira. Futbol esko- 

lan bakoitzak hamar jokalari bakarrik ditu 

eta hori ona da. Alebinetik gora talde 

bakoitzak bi entrenatzaile ditu. Dena den, 

gutxik dute titulua. Horregatik antolatu 

dugu ikastaroa.

Zer titulu duzu zuk?
Nik bigarren mailako titulua dut: 

Hirugarren Maila arteko taldeak zuzendu 

ditzaket, baina ez naiz sekula 

Zumarragatik atera. Urolan bakarrik aritu 

naiz. Futbola zaletasun hutsa dut eta kan-

pora joateak ez du merezi. Urtero jaso- 

tzen dut eskaintzaren bat, baina ez dut 

Urola uzteko asmorik.
Argixao bigarren etxea duzu, beraz.

Hala da. Bertan ematen ditut aisialdi 

orduak. Giro bikaina dugu.

Zein da Urolan ikusi duzun jokalaririk 

onena?
Hirugarren mailan jokatu zuten guztiak 

oso onak ziren, baina niri Bixio Aranburu 

gustatzen zitzaidan gehien. Beste batzuk 

Lehen Mailara heldu dira, Juan Mari

“Ik a s ta r o a  e g ite n  

a r i  d ire n  m u tik o e i  

to k ia  u tz i b e h a r  d ie g u  

e ta  b e s te  z e r e g in  

b a tz u k  h a r tu ”

Mujika eta Luis Heras esaterako, baina 

Aranbururekin gozatu dut gehien.

Eta zure mutikoen aurka jokatzen ikusi 

duzun jokalaririk onena zein izan da?

Jubenil taldeak Antiguokoren aurka jokatu 

zuen behin. Talde hartan Xabi Alonso eta 

Aritz Aduriz zeuden. Donostian bat eta 

huts irabazi genien eta hemen bat eta hiru 

irabazi ziguten. Abantaila genuen, gure- 

tzat jubenil mailako azken urtea baitzen 

eta eurentzat lehena. Eurak lehen pos- 

tuan sailkatu ziren eta gu hirugarrenean. 

Aurreko urtean Mikel Alonsoren aurka 

jokatu genuen eta anaia hobea zela esan 

ziguten. Hala zen.
Zein da Urolan ezagutu duzun entre- 

natzailerik onena?

izerdi patsetan

Juanjo Aldama, inongo zalantzarik gabe. 

Asko ikasi dugu berarengandik: mutikoak 

nola hartu, nola entrenatu...

Aulkian bizi izan duzun unerik gozoena 
zein izan da?

Hiru urtetan jarraian oso talde ona izan 

nuen, jubeniletan. Bestalde, beste talde 

batekin urtero afaria egiten dut oraindik. 

17 urte pasatu dira dagoeneko entrenatu 

nituenetik eta harremanari eustea oso 

polita da. Euren artean Beñat 

Urretabizkaia, Mikel Etxaniz... daude.

Zein da aulkian bizi izan duzun unerik 
garratzena?

Lehenengo Erregionalera jaitsi ginene- 

koa, inongo zalantzarik gabe. Ordizian 

jokatu genuen eta zuzendaritzak Urretxu 

eta Zumarragatik jende asko joatea lortu 

zuen. Partida hasi eta berehala bi gol 

sartu zizkiguten eta ezin izan genion mar- 

kagailua irauli.

22 denboraldi daramatzazu haurrak eta 

gaztetxoak entrenatzen. Gurasoak  
asko aldatu al dira?

Bai. Egungoak lehengoak baino babesle- 

agoak dira. Dena den, beti izan dugu 

harreman ona eurekin.

Mourinho eta Guardiolari esker entre- 

natzaile postuak lehen baino glamour 

handiagoa du. Zer diozu euretaz? 

Bartzelona entrenatzaile berarekin hain- 

bat denboralditan lan egiten duen 

Espainiako ligako talde ia bakarra da: 

Van Gaal, Rijkaard, Guardiola... Azken 

hau asko kritikatu zuten lehen hilabete- 

etan eta egun ukiezina da. Taldea berak 

nahi duen moduan zuzentzen du. 

Madrilen pazientzia gutxiago dute, 

baina egungo entrenatzailea munstro 

mediatikoa da eta nahi duena egiten 

uzten diote. Zer erremedio...

Mourinhorekin lehen ikusten ez zen dizi- 

plina ikusten da eta inor ez da ezkuta- 

tzen. Baina Lehen Mailan sekulako 

mugikortasuna dago. Gutxik daramatza- 

te bi denboraldi talde berean. Dena den, 

kontratuak sinatzen dituztenean ederki 

babesten dute euren burua eta botatzen 

badituzte Kamerunera joan eta kito. 

Mourinho ala Guardiola, zein nahiago 
duzu?

Biek dituzte gauza onak, baina futbol zale- 

ok Guardiolaren eredua nahiago dugu. 

Zein da zure entrenatzaile kuttuna?

Mutikoa nintzenean irabazi zituen 

Realak bi ligak eta, Real zalea izanik, 

Ormaetxea hautatu beharra dut. Ez dut 

epaituko bere taldearen futbola, hura 

beste garai bat baitzen. Gainera, bera 

ezagutzeko aukera izan nuen eta horrek 

ere eragina du.

Luzaroan entrenatzen jarraitzeko  
asmoa al duzu?

Ikastaroa egiten ari diren mutikoei tokia 

utzi behar diegu eta beste zeregin ba- 

tzuk hartu. Datorren urtean bigarren 

mailako ikastaroa antolatu nahi dugu. 

Titulu hori eskuratzen duenak talde bat 

txukun zuzentzeko nahikoa eta soberan 

daki. Futbol munduan jarraituko dut, 

baina entrenatzeari utziko diot.

Ikastaroa aipatu duzu. Zer moduz doa? 

Entrenatzaile asko ditugu, baina gutxi 

dira tituludunak. Ikastaroa egiteko 

Donostiara joan behar da eta asko kos- 

tatu zaigu herrira ekartzea. 30 lagun 

parte hartzen ari dira. Erdia Legazpi, 

Urretxu eta Zumarragakoak dira. Oñati, 

Antzuola, Azpeitia, Azkoitia eta 

Beasaingo jendea ere badago. Azaroan 

hasi ginen eta ekainean bukatuko dugu. 

Bederatzi hilabeteko iraupena du eta 

astean bi eskola ematen dira: astelehe- 

netan 17.00etatik 21.00etara eta larun- 

batetan 9.00etatik 13.00etara.

gure aholkuak

^ _______________ _______

Informatika

‘G o o g le  b o d y  brovvser’

Osabaren erretiro birtualak askotarako 

ematen du, eta hona hemen bere uztako 

beste gomendio eder bat. Google ahal- 

guztidunak (San Google de Tours, onera- 

ko eta txarrerako) beste erreminta kurioso 

bat atera du: Google body brovvser. Giza 

gorputzaren hiru dimentsioko forma bir- 

tuala da. Hemen, beti bezala saguaren 

laguntza ukaezinaz, gorputza osatzen 

duten geruza guztiak ikus ditzakegu, haie- 

tan barrena bidaiatu; azaletik hasi eta 

organuak, hezurrak, nerbioak edota mus- 

kuluak bereiztu, eta gure gorputza zerekin 

eta nola osatuta dagoen, hiru dimentsio- 

tan eta guk nahi dugun ikuspuntutik eta 

hurbiltasunetik ikusi. Urruti dagoena eza- 

gutzen tematu gabe, gertuen duguna 

baina ezinezkoa zaiguna ezagutzeko 

modu polita da erreminta hau: bodybrovv- 

ser.googlelabs.com/index.htm helbidean 

aurkituko dugu.

Izaro Soraluze

Osasuna

A n tio x id a tz a ile  to p ik o a k

Antioxidatzaileek erradikal aske kaltega- 

rriak sortarazten dituzten zeluletako oxida- 

zio-erreakzioak geldiarazten dituzte. 

Erradikal aske hauek azalean sortzen dira 

eguzkiaren ultrabioleta izpiek, tabakoak 

eta kutsadurak eraginda. Ondorioz elasti- 

kotasuna eta tinkotasuna galtzen dira eta 

azalak zahar itxura hartzen du. Hainbat 

bitamina (C,E,A) zenbait mineral (selenioa, 

zinka, kobrea...) eta fotokimiko izenez eza- 

gutzen diren landare konposatuak (polife- 

nolen familikoak) dira gehien aztertu dire- 

nak. Antioxidatzaileak dituzten kosmetiko- 

ak (sueroak eta kremak) goizetan azal gar- 

biaren gainean ematea gomendatzen da 

gure azalak estres oxidatibo gehien paira- 

tzen duen momentua baita. Sueroak bar- 

neko geruzetara heltzen dira onura handia- 

goa eskainiz. Bestalde, antioxidatzaile 

ezberdinak kosmetiko berean formulatzea 

egokia izaten da, horrela eragina handia- 

gotzen baita. Edozein motatako azala 

dutenek erabili ditzakete, oso sensibleak 

direnak barne. Adibidez C bitamina rosa- 

zearen tratamenduan oso egokia da. 

Jarraian erabili arren eragiten jarraitzen 

dutenez, urte osoan zehar erabil daitezke.

literatura

B i d e o j o k o a k  k a l t e g a r r i a k  d i r a

Aurkezpen motz batekin hobeto hasiko zarete arrazoiak 

ulertzen: 1) Erase una vez la vida marrazki bizidunen belau- 

naldikoa naizen aldetik aurpegia jartzen diet birusei. 2) Atari 

zaharrenetik makinita sofistikatuenera, hainbat tramankulu 

pasa dira nire eskuartetik, eta pelikulako akzioen subjektu 

sentitzen naiz. Ulertzekoa da, aitaponteko horiek izanda, 

inork kontrakorik esan ezean, aurpegidun bizitza-unitate txi- 

kiagoak dituen bideojokoa bezala imajinatzea nire ingurua, 

eta baita gorputza ere. Batez ere, onenean ez nagoelako- 

edo, nire gorpuztasuna bereziki presente dudanean. 

Orduan, pazientzia errezetatzen diot neure buruari. 

Pazientzia, pazientzia ez da botikan saltzen. Eta saltzeko- 

tan, garesti erosiko litzateke. Halere, jakin badakit senda- 

tzeko pazientzia bakarrik ez dela nahikoa. Sendabidean 

sartu nahi duenak bere onenean ez dagoela aitortu behar 

die bere buruari eta ingurukoei. Gero, komeni izaten da 

lagundu diezaiokeenarengana jotzea. Eta sendabidean 

jarraitzeko, borondate onenarekin eta adituarenganako kon- 

fiantzaz, gaixoak eta ingurukoek beren partetik ere jarri 

beharko dute. Erraza da esaten. Norbere onenean egonik, 

samurra izan daiteke sendatzeko hiru mandamendu horiei 

zin egitea; eta betetzea horren zaila ere ez. Baina, tamalez, 

sendabidean, gure onenean ez gaudenean sartu nahi iza- 
ten dugu; eta orduan kontuak.

Aurreko guztia zertarako eta gaur ospitalean izan naizela 

esateko. Definizioz beren onenean ez daudenak elkartzen 

diren lekuetako bat da. Beraz, pazientzia bila hobe bertara 

ez joatea. Trilogoa beteta joan naizen arren, zin egiten 

dizuet, eta aitortu, sendatzeko hiru mandamendu horiek 

bakarrik ez direla nahikoa. Ez diot ezer berririk, barreraren 

alde batean soilik nagoela eta barreraren alde horretatik jarri 

naizela begira aitortuta, zera esaten badizuet:

Bizi izan dudan bideojokoaren abenturako lehenengo eske- 

natokian, ordenagailuari begira egin zidala medikuak diag- 

nostikoa, ez zidala monosilaboetatik haratagoko informazio- 

rik ateratzen jakin. Ez naiz hitz askokoa, ezezagunekin 

batez ere, eta maiz-maiz aldatu didatenez medikuz...

Jokoaren lehenengo mailakoak eginda, hilabete luzeak 

egon naizela espezialistarekin hitzordua izateko zain; hau 

da, bigarren eskenatokira pasatzea dezente kosta zaidala. 

Nirea ez zen larria eta tira! Behin bigarrenean, itxaron gelan, 

agian, jende gehiegi pilatu garela. Gero eta luzeago bizitzen 

garelako, makina aberiatu egiten delako eta horregatik guz- 

tiagatik. Eskerrak denok eserita geunden batera eta beste- 

ra ibili behar zuten ospitaleko langileei ez eragozteko. Izan 

ere, horretaz arduratzeko emakume bat zegoen itxaronge- 

lan zutik: jaikitzen dena esertzera zigortuta! Esan diezaio- 

tela, bestela, belaunak gogortuta geratu den aitonari! 

Egoeraz jabetuta, aitona aurreko kontsulta batetik ezagu- 

tzen duen erizaina harengana hurbildu dela. Biak paseoan 

ibili direla pasilloan; hankak pixka bat luzatzeko. Eta aitonak 

ahal duen era guztietara eman dizkiola eskerrak erizainari. 

Leku denetan daude pertsona zoragarriak! Pasilloan zebil- 

tzan gainerakoak ere errukitu direla, gaixo baten alaba oihu- 

ka ari zitzaion erizaina ikusita: bere ama ez dagoela baka- 

rrik; erizainaren lana dela emakumeari ohetik jaikitzen 

laguntzea; bera ahal duen guztietan etortzen zaiola amari 

bisitan... Batez ere emakumearen amak eman digu pena. 

Esan nahi dut, barreraren alde batean edo bestean egon, 

denetik pilatzen dela ospitaletan: pertsonak, humanoagoak 

edo deshumanizatuagoak; baldintza hobeetan edo okerra- 

goetan; beren onenean ez daudelako sendatzera datoze- 

nak eta besteak sendatzeko nahia, ardura edo betebeharra 

dutenak, nahiz eta eurak ere egunero beren onenean egon- 
go ez diren.

Amaia Artolazabal Amilieta 
www.otamotz.com/index.php Web orrian ipuina osorik 

irakur dezakezue, Aidizkaria saileko Ipuinak atalean.

b o t e p r o n t o a n

Ines Benitez

Ines Benitez zumarragarrak 35 urte egin behar ditu otsailean. San 
Jose ikastetxean, Lizeoan eta Joxe Mari Iparragirre institutuan egin 
zituen oinarrizko ikasketak. Ondoren Harreman Publikoak ikasi 
zuen eta Gipuzkoako hainbat dantzalekutan lan egin zuen ardura- 
dun gisa. 2006an “gauaz nazkatuta”, beste zer edo zertan lan egi- 
tea erabaki zuen. Tindatzaile hasi zen Donostiako enpresa batent- 
zat, lehenengo hiriburuan bertan eta gero Zumarragan. laz 
Garbiñe tindategia hartu zuen. Irakurtzea asko atsegin du eta 
Karmakros antzerki taldeko kidea da.

Zer izan nahi zenuen umetan?

Aktorea.
Aisialdian zer egitea atsegin duzu?

Irakurtzea. Nobela historikoa atsegin dut batez ere.

Bizitzeko toki bat?
Hondartza duen Euskal Herriko edozein herri. Deban bizi izan 

nintzen bost urtetan. Zarautz eta Mutriku oso gustuko ditut. 

Gustuko aktorea?
Imanol Arias eta Maribel Verdu. Lluis Homar ere asko atsegin dut. 

Gustuko antzezlana?
Antzerki klasikoa asko gustatzen zait.

Zer arropa mota eramaten dugu gehienbat tindategira 

Urretxu eta Zum arragako bizilagunok?
Tindategira ezkontzetako arropa bakarrik eramaten dela pen- 

tsatzen dugu, baina arrunta ere eramaten da. Banandutako 

gizonezkoak bezero oso onak dira. Garbitze eta lisatze zerbi- 

tzua erabiltzen dute, batez ere seme-alaben kargu daudenean. 

Orban arraroak ikustea tokatu al zaizu?
Bai. Batzuei lotsa ematen die arropa zerekin zikindu duten esa- 

teak, baina jakin beharra dugu ondo garbitu ahal izateko. 

Ilehoriak ala beltzaranak?

Begi iluneko beltzaranak.

Egindako azken oparia?

Ilobei oparitutako panpinak.

Eta jasotakoa?

Gurasoek oparitutako poltsa.

Data bat?

Abuztuaren 12a: duela 14 urte mutil-laguna lan-istripuan hil 

zen, Azkoitiako GSB enpresan.

Mutil eta neska izen bana?
Ayshane, Iraide, Unai eta Unax. Bi ilobenak dira eta beste bi tin- 

dategi ondoko tabernakoak. Iloben parekoak dira niretzat.

Zein egunkari irakurtzen duzu?
Etxean Berria hartzen dute niretzat eta DV ere bai. Tabernan 

Noticias de Gipuzkoa irakurtzen dut.

Gustuko telebista saioa?

TCM Clasico katea atsegin dut.

Bereziki gorroto duzuna?

Goizean botatzen dituztenak.

Pelikula bat?
Lo que el viento se ilevo eta Gilda, inongo zalantzarik gabe. 

Liburu bat?
Los pilares de la tierra, El secreto eta Fahrenheit 451.
Abesti bat?
Duela gutxi Zumarragan abestu zuen Pedro Javier Hermosillaren 

Ouietos eta Antonio Orozcoren edozein. Lagunak ditut.

Soinu bat?
Gitarrarena. Antioko lasaitasuna ere izugarri atsegin dut.

Usain bat?

Itsasoarena.

Janari bat?
Edozein barazki eta arrain.

Ura ala...

Ardo ona.

